Հայտարարություն
Առողջապահական և աշխատանքի  տեսչական մարմինը (այսուհետ` Տեսչական մարմին) հայտարարում է Տեսչական մարմնում  քաղաքացիական ծառայության հետևյալ ժամանակավոր թափուր պաշտոնը զբաղեցնելու մասին

Առողջապահական և աշխատանքի տեսչական մարմնի «Զվարթնոց» միջազգային օդանավակայանի սահմանային բժշկասանիտարական հսկիչ կետի պետ (ծածկագիր` 66-28.6-Ղ4-1)
  Հիմնական  գործառույթները.

1. կազմակերպում և վերահսկում է  կանխարգելիչ, բժշկական և սահմանափակող միջոցառումները, տալիս անհրաժեշտ խորհրդատվություն,

2. վերահսկում է  փոխադրամիջոցի (ջրամատակարարման համակարգերի, թափոնների բոլոր տեսակների հավաքման և հեռացման համակարգերի), ինչպես նաև վարակների փոխանցողների և կրողների  (միջատների, կրծողների և դրանց առկայության մասին վկայող հետքերի) հայտնաբերման նպատակով իրականացվող սանիտարական զննման աշխատանքները,

3. վերահսկում է  մշտադիտարկման գործընթացը օդանավակայանի տարածքում տրանսմիսիվ վարակիչ հիվանդությունների փոխանցողների կամ դրանց հետքերի հայտնաբերման նպատակով և, անհրաժեշտության դեպքում, առաջարկում է տնտեսավարող սուբյեկտներին իրականացնել ախտահանիչ, միջատասպան, կրծողազերծման աշխատանքներ,  

4. ապահովում է անձանց, բեռների, ապրանքների և տրանսպորտային միջոցների, ինչպես նաև ցանկացած ախտահանման, կրծողազերծման, միջատազերծման կամ ապաբաղարկման (դեկոնտամինացում) աշխատանքների նկատմամբ վերահսկողությունը, բացառությամբ կարանտին բուսասանիտարական հսկողության (վերահսկողության) ենթակա ապրանքներում, բեռներում և դրանք փոխադրող տրանսպորտային միջոցներում բույսերի վնասակար օրգանիզմներ հայտնաբերելու դեպքերի,

5. ապահովում է ժամանած փոխադրամիջոցում հիվանդ կամ հիվանդության կասկածով անձանց, վտանգավոր վարակիչ հիվանդությունների կրողների և (կամ) փոխանցողների հայտնաբերման դեպքում սանիտարակարանտինային հսկողություն իրականացնող պաշտոնատար անձանց կողմից անցումային կետերում պետական վերահսկող բոլոր մարմինների համապատասխան անհրաժեշտ գործողությունների համակարգման աշխատանքների իրականացումը,

6. ապահովում իր իրավասության շրջանակներում մարմնի կառուցվածքային ստորաբաժանումներից ստացված գրությունների պատասխանների նախագծերի նախապատրաստման աշխատանքները,

7. ապահովում է Տեսչական մարմնի այլ ստորաբաժանումների կողմից ներկայացված իրավական ակտերի նախագծերի վերաբերյալ մասնագիտական կարծիքի տրամադրումը,

8. ապահովում է  Հայաստանի Հանրապետության սահմանի անցման կետերում բնակչության սանիտարահամաճարակային անվտանգության ապահովման ոլորտի օրենսդրության կատարելագործմանը, բացերի վերացմանն ուղղված առաջարկների ձևավորումն ու ներկայացումը։

9. կազմակերպում է Զվարթնոց օդանավակայանի անցման կետով  ՀՀ տարածք ժամանելիս կամ այդ տարածքից հեռանալիս սանիտարահամաճարակային բարեկեցության բնագավառում արտակարգ իրավիճակների առաջացման ռիսկի առկայության դեպքում սանիտարակարանտինային հսկողություն անձանց և տրանսպորտային միջոցների նկատմամբ,

10. կազմակերպում է Հայաստանի Հանրապետության բնակչության սանիտարահամաճարակային անվտանգության ապահովման ոլորտի` Հայաստանի Հանրապետության օրենքների և դրանց համապատասխան ընդունված իրավական ակտերի դրույթների կիրառման վերաբերյալ բացատրական աշխատանքներ իրականացումը, տեղեկացնում է Հայաստանի Հանրապետության տարածք ժամանող և տարածքից մեկնող քաղաքացիներին այդ ոլորտում իրենց իրավունքների և պարտականությունների մասին, իրազեկում և համապատասխան խորհրդատվության տրամադրում,

11. բնակչության առողջության և միջազգային փոխադրումների համար վտանգավոր, հանրային առողջապահության ոլորտում արտակարգ իրավիճակի ներուժ ունեցող և տարածքի սանիտարական պաշտպանության միջոցառումների իրականացում պահանջող վարակիչ հիվանդության կասկածով հիվանդ (դիակ) հայտնաբերելիս կազմակերպում և համակարգում է կանխարգելիչ, բժշկական և սահմանափակող միջոցառումների իրականացումը օդանավում և օդանավակայանում,

12. կազմակերպում է Զվարթնոց օդանավակայանի հսկողության առաջին գծում գտնվող զննման սենյակում անձանց բժշկական զննման աշխատանքների իրականացումը, անհրաժեշտության դեպքում ապահովում նրանց ժամանակավոր մեկուսացումն ու հոսպիտալացումը։

Նշված ժամանակավոր թափուր պաշտոնը զբաղեցնելու համար պահանջվում է՝

բարձրագույն կրթություն,
հանրային ծառայության առնվազն երեք տարվա ստաժ կամ չորս տարվա մասնագիտական աշխատանքային ստաժ կամ առողջապահության բնագավառում բժիշկ-համաճարակաբանի չորս տարվա աշխատանքային ստաժ: 

գործառույթների իրականացման համար անհրաժեշտ գիտելիքներ:
     1.Իրավական գիտելիքներ՝

«Զվարթնոց» միջազգային օդանավակայանի սահմանային բժշկասանիտարական հսկիչ կետի գործունեության ոլորտը կարգավորող և տվյալ պաշտոնի առանձնահատկություններից բխող օրենսդրական ակտերի իմացություն

     1)ՀՀ Սահմանադրություն

     2)«Քաղաքացիական ծառայության մասին» ՀՀ օրենք.

     3)«Նորմատիվ իրավական ակտերի մասին» ՀՀ օրենք.

     4)«Տեսչական մարմինների մասին» ՀՀ օրենք.
     5)«Պետական սահմանի մասին» ՀՀ օրենք.
     6)«Հայաստանի Հանրապետության բնակչության սանիտարահամաճարակային անվտանգության ապահովման մասին» ՀՀ օրենք:
«Զվարթնոց» միջազգային օդանավակայանի և սահմանային բժշկասանիտարական հսկիչ կետի գործունեության ոլորտը կարգավորող և տվյալ պաշտոնի առանձնահատկություններից բխող ենթաօրենսդրական ակտերի իմացություն

     1) Հայաստանի Հանրապետության կառավարության 2004 թվականի հուլիսի 29-ի «Ճառագայթային, քիմիական ու մանրէաբանական իրավիճակի մշտական հսկողության համակարգի ստեղծման և գործունեության ապահովման կարգը հաստատելու մասին» N 1064-Ն որոշում.

    2)Հայաստանի Հանրապետության կառավարության 2005 թվականի նոյեմբերի 15-ի «Մարդու համար ախտածնության 1-4-րդ խմբերի միկրոօրգանիզմների հելմինթների և կենսաբանական ծագում ունեցող թույների ցանկը հաստատելու մասին»  N 2121-Ն որոշում.

    3)Հայաստանի Հանրապետության կառավարության 2006 թվականի հունիսի 22-ի «Հայաստանի Հանրապետության սահմանային էլեկտրոնային կառավարման տեղեկատվական համակարգ ստեղծելու, դրա շահագործման կարգը և համակարգից օգտվողների ցանկը սահմանելու մասին» N 884-Ն որոշում.
    4)Հայաստանի Հանրապետության կառավարության 2008 թվականի հունվարի 25-ի «Օտարերկրյա քաղաքացիների կամ քաղաքացիություն չունեցող անձանց Հայաստանի Հանրապետություն մուտքն արգելող վարակիչ հիվանդությունների ցանկը հաստատելու մասին» N 49-Ն որոշում.

    5)Հայաստանի Հանրապետության կառավարության 2009 թվականի հուլիսի 16-ի «Միջազգային առողջապահական (բժշկասանիտարական) կանոնների հարցերով ազգային համակարգող մարմին ճանաչելու և միջազգային առողջապահական (բժշկասանիտարական) կանոնների հարցերով ազգային համակարգող մարմնի լիազորությունները սահմանելու մասին» N 809-Ն որոշում.

    6)Հայաստանի Հանրապետության կառավարության 2009 թվականի օգոստոսի 6-ի «Ազգային համակարգող մարմնի և Առողջապահության համաշխարհային կազմակերպության հաղորդակցման կետերի միջև կանոնավոր կապի ապահովման կարգը հաստատելու մասին» N 913-Ն որոշում.

    7)Հայաստանի Հանրապետության կառավարության 2009 թվականի դեկտեմբերի 10-ի «Օտարերկրյա պետություններին աջակցելու համար ազգային փորձագետների խմբի ձևավորման կարգը հաստատելու մասին»   N 1446-Ն որոշում.

   8)Հայաստանի Հանրապետության կառավարության 2010 թվականի  օգոստոսի 26-ի «Միջազգային առողջապահական (բժշկասանիտարական) կանոնների հարցերով ազգային համակարգող մարմնի և շահագրգիռ մարմների համագործակցության մեխանիզմները և համակարգման ընթացակարգերը հաստատելու մասին» N 1138-Ն որոշում.

    9)Հայաստանի Հանրապետության կառավարության 2011 թվականի մարտի 18-ի  «Ճանապարհորդներին (մեկնողներ և ժամանողներ) խորհրդատվության տրամադրման և կանխարգելիչ միջոցառումների իրականացման կարգը հաստատելու մասին» N 261-Ն որոշում.

   10)Հայաստանի Հանրապետության կառավարության 2011 թվականի մայիսի 12-ի «Հայաստանի Հանրապետության պետական սահմանի անցման կետերը սահմանելու մասին» N 703-Ն որոշում.

    11)Հայաստանի Հանրապետության կառավարության 2011 թվականի մայիսի 12-ի «Հայաստանի Հանրապետության պետական սահմանում սահմանային ռեժիմը և պետական սահմանի անցման կետերի ռեժիմը սահմանելու մասին»  N 735-Ն որոշում.

    12)Հայաստանի Հանրապետության կառավարության 2011 թվականի մայիսի 12-ի  «Հայաստանի Հանրապետության պետական սահմանի ռեժիմ սահմանելու մասին»  N 702-Ն որոշում.

    13)Հայաստանի Հանրապետության կառավարության 2011 թվականի հոկտեմբերի 6-ի «Միջազգային առողջապահական կանոնների գործադրման հարցերով սահմանի անցման կետեր նշանակելու մասին» N 1418-Ն որոշում.

    14)Հայաստանի Հանրապետության կառավարության 2012 թվականի հունիսի 22-ի «Սահմանի նշանակված անցման կետերում Հայաստանի Հանրապետությունում Միջազգային առողջապահական կանոնների ներդրման և արտակարգ իրավիճակների ժամանակ գործողությունների ծրագիրը հաստատելու մասին» N 777-Ն որոշում.

   15)Հայաստանի Հանրապետության կառավարության 2013 թվականի հուլիսի 18-ի «Հայաստանի Հանրապետության պետական սահմանի անցման կետերում ու տարանցիկ գոտիներում հատուկ կացարանների գործունեության և օտարերկրացիների այնտեղ պահելու կարգը սահմանելու մասին» N 783-Ն որոշում.

   16)2. Հայաստանի Հանրապետության կառավարության 2009 թվականի հոկտեմբերի 22-ի «Միջազգային առողջապահական (բժշկասանիտարական)  կանոնների ներդրման ռազմավարությունը և Միջազգային առողջապահական (բժշկասանիտարական)  կանոնների ներդրման միջոցառումների ծրագրին հավանություն տալու մասին» N 44 արձանագրային որոշում.

    17)Հայաստանի Հանրապետության վարչապետի 2010 թվականի   սեպտեմբերի 14-ի  «Միջազգային առողջապահական բժշկասանիտարական կանոնների կիրառման հարցերով մշտական գործող միջգերատեսչական հանձնաժողով ստեղծելու և միջգերատեսչական հանձնաժողովի գործունեության աշխատակարգը հաստատելու մասին»  N 739-Ն որոշում:

       2.Այլ գիտելիքներ

      1) ՀՀ կառավարության առաջնահերթությունների, ծրագրերի, ռազմավարությունների իմացություն:
      2)Իրավական ակտի նախագիծ կազմելու համար անհրաժեշտ մեթոդաբանության իմացություն:
      3)Համակարգչից և այլ տեխնիկական միջոցներից օգտվելու համար անհրաժեշտ ծրագրերի  իմացություն:
     4)Գործնական գրագրության, փաստաթղթերի, գրավոր տեքստերի գրագետ  շարադրման սկզբունքների և կանոնների իմացություն:
     5)Գործնական վիճակագրություն իրականացնելու համար անհրաժեշտ գիտելիքներ

      6)Գործնական վերլուծություն իրականացնելու համար անհրաժեշտ գիտելիքներ:
     7)Մարդկային ռեսուրսների կառավարման վերաբերյալ  տեսական գիտելիքներ:
     8)Ռուսերենի (ազատ) տիրապետում:
Անհրաժեշտ կոմպետենցիաներն են՝
Ընդհանրական կոմպետենցիաներ՝

1. Աշխատակազմի կառավարում
2. Քաղաքականության վերլուծություն, մոնիթորինգ

3. Որոշումների կայացում

4. Ծրագրերի կառավարում

5. Խնդրի լուծում

6. Բարեվարքություն

Ընտրանքային կոմպետենցիաներ՝
      1.Բանակցությունների վարում
      2.Փոփոխությունների կառավարում

      3.Կոնֆլիկտների կառավարում
      4.Ժամանակի կառավարում
      5.Ելույթների նախապատրաստում և կազմակերպում

      6.Ժողովների և խորհրդակցությունների կազմակերպում և վարում

      Ժամանակավոր թափուր պաշտոնը զբաղեցնելու ժամկետը սահմանվում է մինչև նշված թափուր պաշտոնը մրցույթի արդյունքում հաղթող ճանաչված մասնակցի կողմից զբաղեցնելը:

       Աշխատավարձը՝ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի համաձայն կազմում է 256623 (երկու հարյուր հիսունվեց հազար վեց հարյուր քսաներեք) ՀՀ դրամ:  

      Ընտրություն կատարելու եղանակը` դիմում ներկայացրած քաղաքացիների հետ հարցազրույց:
      Տեղեկացվում է, որ.

      վերը  նշված պաշտոնը կարող են զբաղեցնել՝ տվյալ պաշտոնի անձնագրի պահանջները բավարարող, հայերենին տիրապետող, 18 տարին լրացած Հայաստանի Հանրապետության քաղաքացիները.

Քաղաքացիական ծառայության պաշտոն զբաղեցնելու առավելագույն տարիքը 65 տարին է.
        Հանրային ծառայության ընդունվելու իրավունք չունի այն անձը, ով՝
         1) դատական կարգով ճանաչվել է անգործունակ կամ սահմանափակ գործունակ.

         2) դատական կարգով զրկվել է հանրային ծառայության պաշտոն զբաղեցնելու իրավունքից.

        3) տառապում է այնպիսի հիվանդությամբ, որը հանրային ծառայության տվյալ պաշտոնի նշանակվելու դեպքում կարող է խոչընդոտել իր լիազորությունների իրականացմանը.

        4) դատապարտվել է հանցագործության համար, և դատվածությունը սահմանված կարգով հանված կամ մարված չէ.

        5) օրենքի խախտմամբ չի անցել ժամկետային պարտադիր զինվորական ծառայություն։
        Դիմող  ՀՀ քաղաքացիները պետք է ներկայացնեն հետևյալ փաստաթղթերը.

  •դիմում` Տեսչական մարմնի ղեկավարի  անունով (դիմումը լրացվում է փաստաթղթերը ներկայացնելիս),

  •տվյալ պաշտոնը զբաղեցնելու համար  մասնագիտական գիտելիքների և աշխատանքային ունակությունների տիրապետման տեսանկյունից ներկայացվող  պահանջների  բավարարումը  հավաստող փաստաթղթերի` դիպլոմ (ների),  վկայական (ների),  
•աշխատանքային գրքույկի (վերջինիս բացակայության դեպքում անհրաժեշտ է ներկայացնել տեղեկանք համապատասխան մարմնից) լուսապատճենները,

  •արական սեռի անձինք` նաև զինվորական գրքույկի կամ դրան փոխարինող ժամանակավոր  զորակոչային  տեղամասին կցագրման վկայականի լուսապատճենը կամ համապատասխան տեղեկանք,

 • սոցիալական ապահովության քարտի կամ սոցիալական ապահովության քարտ չունենալու մասին տեղեկանքի կամ հանրային ծառայության համարանիշի կամ հանրային ծառայության համարանիշ չունենալու մասին տեղեկանքի լուսապատճենը.
 •անձնագրի կամ նույնականացման քարտի լուսապատճենը,
 •համառոտ ինքնակենսագրական՝ CV
• երկու լուսանկար 3x4 սմ չափսի:
     Հայաստանի Հանրապետության քաղաքացին փաստաթղթերը ներկայացնում է անձամբ: 
     Փաստաթղթերն ընդունվում են ամեն օր` ժամը 9:00-ից մինչև 13:00-ը, բացի շաբաթ և կիրակի օրերից: 

     Լրացուցիչ տեղեկություններ ստանալու համար դիմել Առողջապահական և աշխատանքի  տեսչական մարմին /հասցե՝ ք. Երևան, Նորք-Մարաշ, Արմենակյան 129, հեռ (010) 65-05-53/:

Դիմումների ընդունման վերջին ժամկետն է՝ 23.04.2020թ., ժամը 13.00-ն:
